
Haitian Creole 

 

Pou Piblikasyon Imedya: 30 avril 2014 

 

GOUVÈNÈ CUOMO ANONSE OUVÈTI SANT TÈS STORAJ ENÈJI AK BATRI 

 

Nouvo Sant nan Eastman Biznis Park Sipòte teknoloji Enèji Pwòp 

 

Gouvènè Andrew M. Cuomo jodia te anonse ke Teknoloji Storaj Enèji ak Batri (BEST) Sant Tès ak 

Komèsyalizasyon ap ouvè pou biznis nan Eastman Biznis Park nan Rochester, New York. Nouvo Sant klas 

mondyal $23 milyon dola bay sèvis tès ak validasyon inik ki nesesè pou pote nouvo batri ak teknoloji 

storaj enèji nan mache komèsyal.  

 

“Pote inovasyon wo teknoloji nan mache a se yon pati nan fason NY-BEST ap kontinye kondwi aktivite 

ekonomik ak kreye djòb nan zòn Rochester,” Gouvènè Cuomo te deklare. “Avèk ouvèti nouvo Sant Tès 

ak Komèsyalizasyon an, patenarya piblik prive sa a pral bay plis nan zouti ki nesesè yo pou konvèti lide 

inovasyon ki pi briyan nan eta nou an nan pwodui kap ranfòse rezo enèji nou an ak devlope ekonomi an. 

Mwen konplimante NY-Best nan etap enpòtan sa, e map rete tann pou m wè yo ouvri chemen nan 

devlopman nouvo teknoloji storaj enèji a.” 

 

Gouvènè Adjwen Robert J. Duffy te deklare, “Nouvo sant operasyonèl sa a bati sou ekspètiz teknoloji 

manifakti Biznis Park Eastman nan New York e grasa vizyon Gouvènè Cuomo, nou konstaman rete nan 

sant kwasans sa a. Rochester kontinye grandi ak devlope nan senbyòz avèk Eastman Business Park, e 

mwen konplimante NY-BEST ak DNV GL nan ofisyèlman lokalize sant Komèsyalizasyon ak Tès BEST.” 

 

Nouvo Sant Tès ak Komèsyalizasyon BEST ofri sèvis devlopman pwodui ki esansyèl pou chèchè ak 

konpayi yo teste vyabilite ak pèfòmans teknoloji storaj enèji inovatè anvan yo entwodui sou mache a 

kòm nouvo pwoudi komèsyal. Sèvis sa yo ka difisil pou konpayi endividyèl pwokire nan yon distans 

jeyografik rezonab oswa nan yon pri rezonab, ak enkli: tès pou ti selil pil a pi gwo sistèm megawatt, 

devlopman pwodui, validasyon pèfòmans, tès sètifikasyon ak tès batri pou tout lavi, tès mobil sou teren 

an ak miz-an-sèvis pwodui sou plas. 

 

Li te kreye atravè yon patenarya ant Konsòsyòm Teknoloji Storaj Enèji (NY-BEST), yon konsòsyòm plis 

pase 130 endistri, patnè akademik ak gouvènman, ak DNV GL (ansyen DNV KEMA), yon konpayi mondyal 

avèk yon vas enèji konsiltatif, tès, enspeksyon ak ekspètiz sètifikasyon. Teknoloji storaj enèji, tankou 

batri, sipè-kondansatè, pil a konbistib ak volan te itilize pou ogmante efikasite ak fyabilite sou rezo 

elektrik la, ansanm avèk transpòtasyon, bilding, ak elektwonik pòtab kote yap ede pou kondwi yon avni 

ekonomik ki pi pwòp, pi dirab ak pi ansekirite. 

 

Gouvènè Cuomo te anonse patenarya ant NY-BEST aK DNV GL (ansyen DNV KEMA) pou kreye Sant lan 

nan Jiyè 2013. Sant $23 milyon dola te fonde atravè yon envestisman a NY-BEST de $5.9 milyon dola nan 

finansman ki soti nan Otorite Devlopman Rechèch Enèji Eta New York (NYSERDA), $1 milyon dola ki soti 

nan Devlopman Empire State, ansanm avèk yon envestisman jiska $16 milyon dola pa DNV GL. Kòm yon 

pati nan envestisman l, DNV GL ap relokalize kapasite tès storaj enèji l ki egziste deja de Pennsylvania a 

New York.  

 

Dr. William Acker, Direktè Egzekitif NY-BEST te deklare, “NY-BEST, ansanm avèk patnè nou an DNV GL, 

fyè pou anonse ke Sant Tès ak Komèsyalizasyon BEST ouvè pou biznis. Anpil lidè mondyal nan teknoloji 

rechèch ak devlopman storaj enèji ak manifakti rele New York lakay yo. Nan ranpli yon eka enpòtan ki 

egziste aktyèlman nan pwosesis devlopman pwodui pou batri ak teknoloji storaj enèji, Sant la pral sèvi 

kòm yon leman pou atire kwasans enèji endistri storaj la nan New York. Nou rekonesan anpli pou sipò 

Gouvènè Cuomo ak patnè nou yo nan Eta New York e nou kontan pou travay avèk DNV GL kòm nap 

kòmanse operasyon yo.”  

 

NY-BEST te chwazi DNV GL kòm yon patnè pou fonksyone Sant lan atravè yon demann konpetitif. DNV 

GL, yon jeyan nan enèji ki inifye fòs DNV, KEMA, GL Garrad Hassan, ak GL Sètifikasyon Renouvlab, se te 

patnè ki te chwazi, akoz de gwo eritaj li nan tès global, enspeksyon ak sètifikasyon ansanm avèk gwo 

chan aplikasyon nan rezo elektrik la ak enèji renouvlab nan biznis konsiltasyon.  

 

Vis Prezidan Egzekitif nan Konsèy Enèji pou DNV GL Energy Hugo van Nispen te deklare, “DNV GL angaje 

nan siksè laboratwa sa a ki pral bay sipò enpòtan sou plizyè dimansyon, jan resous ak enèji renouvlab 

distribye pou ogmante enpak sou rezo a. Apwiye sou ekipman tès ak pwosedi endistri modèn eta, nou 

vize pou ede kliyan nou yo kondwi mache ak efikasite nouvo teknoloji storaj ak aplikasyon yo pou fè fas 

a difikilte ak opòtinite ki asosye avèk tranzisyon enèji ankou. Nou kontan pou envesti nan laboratwa 

distenktif sa ki bati yon eritaj 150 ane nan tès endepandan ak fòtifye avèk sèvis komèsyalizasyon konplè 

nan devlopman pwodui a analiz mache, etid sou posibilite ak odela.”  

 

Prezidan ak PDG NYSERDA John B. Rhodes te deklare, “Nou konplimnate NY-BEST ak DNV GL sou ouvèti 

Sant Tès ak Komèsyalizasyon BEST. Sant lan se yon lòt egzanp de efò Gouvènè Cuomo nan monte nivo 

sektè teknoloji pwòp Eta ak estimile aktivite ekonomik nan rejyon Finger Lakes. Travay la ki pral fèt nan 

Sant lan pral kondwi a inovasyon storaj enèji ak batri ki ka ede sistèm enèji Eta travay pi efikasman, 

efektivman ak pi gwo rezistans.” 

 

Prezidan Devlopman Empire State, PDG & Komisyonè Kenneth Adams te deklare, “Gran ouvèti jodia 

rann li klè ke Eastman Business Park se youn nan premye sit peyi a pou teste ak komèsyalize pwochen 

jenerasyon teknoloji storaj enèji. Sant tès ak komèsyalizasyon modèn se pwodui yon patenarya solid ant 

Gouvènè Cuomo, Rochester ak Kodak e mwen kontan ke Devlopman Empire State te ka kontribye $1 

milyon dola pou fè li vini yon reyalite ak devlope anplis ekonomi enèji pwòp la.” 

 

Lidè Majorite Asanble a Joseph D. Morelle te deklare, “Ouvèti ofisyèl jodia NY-BEST Sant Tès ak 

Komèsyalizasyon make ankò yon lòt etap enpòtan nan pwogrè nan renesans Eastman Business Park. 

Avèk sipò konsòsyòm prive-piblik, tankou NY-BEST, ak patenarya tankou sa ki te kreye avèk DNV GL, nou 

pral kontinye ranfòse pozisyon rejyon nou an tankou yon lidè nan devlopman teknoloji enèji inove ak 

asire yon avni pwometè pou Business Park. Mwen aplodi Gouvènè Cuomo, Konsèy Devlopman 

Ekonomik Rejyonal ak tout patnè lokal nou yo paske yo te vini ansanm nan sipòte pwojè sa a.” 

 

Senatè Eta Joe Robach te deklare, “Adisyon Sant Tès ak Komèsyalizasyon BEST nan Eastman Busness 

Park se gwo nouvèl pou rejyon Rochester ak amelyorasyon kontinyèl ekonomi lokal nou an. Eastman 

Business Park kontinye pou re-envante tèt li nan yon rechèh nasyonal ak rezo inovasyon, atire nouvo 

biznis ak kreye nouvo travay pou mendèv nou an, avèk Sant Tès ak Komèsyalizasyon BEST te vini dènye 

pou envesti nan kominote Rochester.” 

 

Konsèy Devlopman Ekonomik Rejyonal Finger Lakes Ko-Preizdan Joel Seligman, Prezidan, University of 

Rochester, ak Danny Wegman, PDG Wegmans Food Markets, te deklare, “Nou kontan pou n wè Sant Tès 

ak Komèsyalizasyon BEST rive nan reyalite e nap rete tann siksè kontinyèl li. Pwojè sa a ilistre gwo 

priyorite Konsèy Devlopman Ekonomik Rejyonal Finger Lakes pou itilize Eastman Business Park nan 

Rochester kòm yon resous devlopman ekonomik rejyonal enpòtan pou devlope yon gwoup biznis 

teknoloji pwòp nan Park la.” 

 

Prezidan Gwoup Kodak's Graphics, Entertainment and Commercial Films ak Vis prezidan Konpayi Brad 

Kruchten te deklare, “Nou kontan ke NY-BEST ak DNV GL te jwenn ansanm nan Eastman Business Park, 

pou bati sou eko-sistèm inovasyon inik nou an ki eksplwate plis pase 100 ane ekspètiz nan teknoloji ak 

syans materyèl. EBP ap vini rapidman yon rezo New York pou altènatif enèji pwòp. Kounye avèk Sant 

BEST ki ouvè pou biznis konpayi yo kapab teste ak devlope aparèy storaj enèji yo nan itilize enfrastrikti 

nou an ki san parèy, enkli materyèl analiz klas mondyal ak enstalasyon revètman pilòt, ekonomize plizyè 

milyon dola nan wout komèsyalizasyon an.” 

 

Prezidan & PDG Greater Rochester Enterprise Mark S. Peterson te deklare, “Modèl patenarya piblik-

prive itilize pou etablis sant Tès ak Komèsyalizasyon BEST se yon fason estratejik entelijan pou bati 

ekonomi nou an. Konpayi yo ki itilize nouvo sant sa a pral gen aksè a pwisans entèlektyèl, manifakti ak 

tès kapasite sa ki te pandan lontan yon avantaj konpetitif rejyon Rochester.”  

 

Sant Tès ak Komèsyalizasyon BEST se yon pati nan yon estrateji konpreyansif pou katalize, atire ak 

devlope endistri storaj enèji nan New York. Yon Etid sou Enpak Ekonomik ki te dirije pa NY-BEST te 

estime ke sektè storaj enèji a anpwaye jounen jodi a apeprè 3.000 moun nan Eta New York epi 

responsab pou plis pase $600 milyon nan vant mondyal anyèl. Etid la te dekouvri sektè a kapab devlope 

plis pase 11.400 nouvo djòb nan New York disi lane 2020 ak 43.000 nouvo djòb disi 2030. 

